
Oman fyri Skuvoyar bygd er
eitt vatn, sum eitur
Deldavatn. Tad er ikki storri
enn ein tjorn. Og kortini,
hovdu steinarnir rundan um
Deldavatn dugad at tala,
hovdu teir sagt fra eini rikari
sogu. Her hava évitar speelt og
siglt i oldir, ja, kanska heilt
aftur i forna tid. Hanus
Andreassen fortelur { hesum
hugleidingum eitt sindur um
Deldavatn og um, hvussu tad
var at vera barn i eini tid, ta
nogvar av teimum gavum, tu
fekk — eitt nu a jolum — ikki
voru keyptar, men evnadar til
vid hond av eini mammu,
einum pdpa ella onkrum
odrum folkii bygdini.

Paparnir hja okkum, sum sigldu a
Deldavatni, véru fittir i hondunum.
Summir véru halvir listarmenn, o6fera
kringir at smida, telgja ella skera ut.
Hetta, at sita og telgja, var t4 ein partur
av gerandisdegnui.. Tad var vanligt at
nava kniv uppi a seer. Og var ein stedgur
i arbeidinum, la tad so radid fyri at taka
hann fram. Mangt vakurt kundi
gandast burtur ur einum kubba ella
einari fjel ella bara einum htlum spreki
eina solskinsletu uti i tani. Men tey
vakrastu listarverkini blivu til 4 teimum
longu islandstirunum. A heimferdini
plagdu Borgin, Havgasin ella Fagranes
at stedga a uttan fyri bygdina at seta
folkid av. Sluppirnar komu ofta so nzer,
at vit, evundsjuk og vid glogvandi
eygum, sou gripirnar standa og pranga
a lastarlukuni — ein fittan eggjaleyp,
eitt litid, snegt utrédrarskrin ella eina
litla Havgas, vid mastur og seglum, vid
styrhusi, taljum, blokkum og jomfraum.
Lukkuligur hann, sum i hesi letu atti ein
papa millum hegnismenninar umbord3!

Hugmyndin av batinum var borin
i heim vid malinum. At liva var at eiga
hana. Hon drakk tostadrykkin ur
teimum keldum, sum ta véru tekar.
Segu. Sangi. Sjon. Ein teirra var eitt
skjaldur, sum mamma plagdi at syn_ja
fyri okkum:

Eg atti meer ein litlan bat,
ein fittan bat, ein kjelbat,

at rogva sudur til Havnar
eftir einum araskeyta,

liggur ut fyri Torgardstanga,
ut fyri Lanid.

Tad er dyrd henda morgunin. Kyrra i
sjonum. Tegn yvir Havnini. Tad rykur
godsliga ur onkrum skorsteini. Onku-
stadni gelur ein hani. Morgunrodin
skyggir i hyljunum yviri vid Strond.
Yvir Havnini er ein upphavligur damur.
Tad er morgun. Livsins morgun. Tidar-
innar morgun. Sum tu kemur damlandi
sudureftir, sart tu tonglarnar liva
seigan i sjovarmalanum, onkustadni
hoyrist eitt suff, sum ein alda dregur ut,
og eitt slurk, iti hon skolar inn a aftur
land.

Ordini. Araskeyti. Torgardstangi.
Linid. Sum fremmandar karamellur. Tu
skilir tey ikki. Og kortini, tey sipa til
okkurt, tey vekja homan av snidi og
skapi, av tign og vakurleika. G63 at
siga. Stuttlig at taka uppaftur, stasilig,
ta veksur vid teimum, ernast. Laettast
at skilja er ordid kjelbatur. Ein kjel-
batur er ein holabatur. Ein holabatur er
eitt eiggiligt far, gjerdur ur einum
kubba, telgdur av mannahond. Men ein
kjelbatur er meira enn tad, hoyrir tu tad
ikki a ordinum. kjelbatur, eitt haborid

Deldavatn

ord, hann hevur kjel, tad gevur honum
adal. Men kanska hevur hann eisini
annad — stavnar, tiljur, bekkir, styri, og
— hver veit? — kanska eisini eyskar?
Ein kjelbatur er ein edilingur millum
bata. Fra teirri stund tu hoyrdi hetta
ordid, ynskti tu teer ein kjelbat.

Nakad seinni fekk bileetid av batinum
ein uppaftur habersligari dam, hesu
ferd av einum nidurlag ur einum kvadi:

Tad flytur ein snekkja
fyri hertogans gardar.
Hon er seer av almvid
og eikini harda.

Leggid nyggjar arar ut.

Ein snekkja er badi prydiligari og sterri
enn ein batur, veldi og stedd goymast i
sjalvum ordinum, hoyrir tu tad ikki —
dunid undan henni, medan hon verdur
drigin, smellin, iti hon glidur av nidasta
lunni? Eik vistu tit na hvat id var, hard-
asti vidur, id fanst. Men almvidur hvat
var tad? Um hetta var négv tjakad. Til
endans vordu tey vaksnu spurd, men tey
syntust ikki at vita, ivaleyst var hetta
okkurt fremmant vidaslag. At enda
samdust tit um, at hetta mundi vera
okkurt uppaftur hardari tilfar enn eik.

Fyri fyrst fekk tu hverki kjelbatar ella
snekkjur ur eik, men vanligar holabatar,
omaladar, telgdar ur einum stykki. Papi
tin dugdi veael at telgja og hola. Batar
fekk tu sum gavu, 4 jélum ella ta id tu
fylti. Hetta, at faa ein bat, fylgdi einum
mynstri, sum vard uppafturtikid hverju
ferd. Ta id tu hevdi glett teg uppi yvir
gavuni, mattu tu ut at visa hinum hana.
Hetta var ikki vandaleyst. Tad var altid
onkur av hinum, sum vildi sleppa at
nerta vid gavuna, halda henni, sigla vid
henni. T4 var godur av teer, dugdi ikki
at siga nei. Tann neyd, i8 var a teer, til tu
hevdi fingid gavuna aftur! So voru tad
atfinningarnar. Sjalvur ivadist tu ikki i,
at hetta var vakrasti batur i oynni. Tad
hildu hini eisini. I fyrstuni. Men ta id ein
lota var farin, segdi ein drongur: —
Hann hevur onga rond. Sum tad neit,
serliga ti tad var hesin drongurin, sum
segdi tad, tyngd og myndugleiki goymd-
ust i hansara roliga ordalag. So fekk
tann neesti ordid fyri seg? — Hann hevur
einki styri. Nu raknadi tann tridi vid, i
tungusnild var hann eltibledran, fann
sjaldan upp a nakad sjalvur: — Hvar er
kjelurin? Hver litil atfinning var so
mein, so mein, tad feldist, sum var tu
skorin i titt egna hold.

Og kortini, tad sum vardi longst, og
sum ongantid for fra teer, var gledin um
hesa telgdu gavuna, ein still innangledi,
sum fylgdi teer sum ein mild verndar-
ond, sum var hja teer, ta ta um kveldid
legdi hevdid méti koddanum, sum kom
til tin, sum ein ylur av osigiligari lukku.
i somu lotu tu vaknadi um morgunin, ein
djip lukka uppi yvir nekrum so dyra-
berum, at tad ikki kundi metast i
kronum og oyrum.

I fyrstuni sigldu tit i dammum uti i
tuni, i rennholum, sum tit typtu, i hylj-
um i smaum lekum uti i geilini ella i
smaum aum stutt fra husunum. Hesa
tidina hendi taer nakad, sum tu ongantid
gloymdi aftur. Karmal tin fyrsti vin-
madur og tu eru uti og speela. T eru
ikki meira enn fyra ar. Karmal lig, ar og
siglir i einum rennboli beint uttan fyri
hasini hja foreldrum hansara. Baturin er
litil hja honum, um eina sponn til
longdar. Men hetta er ein vakur batur,
kuputur, flytur vael i vatninum, hevur
snid sum a raettiligum bati. Hann er illa
farin og tettur vid ymsum tilfari, sum er
latt at boyggja hja smaum barnafingr

um, silvurpappiri innan ur tekassum,
pettum av tannpastatubum. Hetta
gevur honum tad serliga virdid, sum
rinur vid alt, i3 er brukt og slitid og
hevur stadid sina roynd i livsins 6dnum.
B aturin er sekkladin, av hverjum, tad er
fanad ur minninum. Karmal letur og
syngur fyri seg sjalvan, meSan hann
siglir. Tu kemur gangandi eftir getuni
yvir iméti honum. Karmal veit ikki av
teer. Fyri eini lotu sidani hava tit kland-
rast, hann hevur gjert teer fortred, tu
skalt hava hevnd, hetta er tad einasta,
tu hugsar um. Tu fert yvir til hylin, har
hann liggur og siglir vid hevdinum
boygdum nidur yvir tann fullfermda
batin, so rennir tu fétin undir batin, so
hann hvelvist. Karmal hyggur upp, so
sker hann utur at grata so hjartaliga. Tu
skundar teer avstad, ta ert negdur, ta
hevur hevnt teg, na er javnvag aftur.
Men samstundis hoyrir ti henda hjarta-
liga gratin aftan fyri teg. Hesin raeduligi
graturin var ikki vid i roknistykkinum,
ta id tu svor hevnd. Knappliga fyllist ta
av eini samkenslu so sarari, at tad er,
sum tu bledir innan. Uttan at fata tad
kennir ti svidan av eini @vinligari
motsegn, sum fer at raka teg umaftur og
umaftur seinni i livinum, og sum tu
kanska einaferd fer at skilja. Iti ta
hevndi teg inn & ein annan, rakti ta teg
sjalvan.

Deldavatn eitur eitt vatn, id er nakad
oman fyri bygdina, sunnanfyri. Tad
tekur ikki langa tid hja einum barni at
spela nidan hagar, millum tjigu minutt-
ir og ein halvan tima. Skjétt er at renna
heim, skuldi tu fingid karm. Deldavatn
kom at vera vatnid hja tykkum, so
skjott tit blivu so fraeg, at tit orkadu at
ganga nidan hagar. I nogv ar livdu og
budu tit haruppi, so skjott tit véru leys
av arbeidi og skula.

Tit komu nidan um hagaportrid og
gingu nidan vid gardinum. Hvussu
mundi vedrid vera haruppi? Logn?
Drabbut? Oslaett? Ruskut? Illvedur?
Gladustrok? Kolandi stormur? Tit
hugdu at batunum. Hvussu féru teir at
roynast hesu ferd? Longu adrenn tit
voru a vatninum, hevdu tit fingid svar,
burturfra hoyrdu tit aldurnar tutla og
lata, hetta malid skiltu tit.

Deldavatn er ikki nakad stort vatn.
Tad er avlangt, vid buktum og vikum og
fleiri smaerri og sterri innvikum. Delda-
vatn er ikki nakad bradikomid nidur-
setuplass, her hava barnafetur stetlad
og barnareddir sungid settarlid undan
tvkkum. Nakad midskeidis eystanvert
vatnid var tad stadid, har tit hildu til, og
hadani tit sigldu ut. Hetta stadid hevai
einki navn, men i huganum a tykkum
var hetta altid bygdin. Her véru spor av
fornari buseting. Nidurdottin neyst,
gamlar grundir, heyggjar, i3 helst
mundu vera mannaverk, leivdir av
gomlum reidskapi bodadu fra, at her
hevdu slektir bud og buleikad undan
tykkum.

Ur bygdini bar til at sigla ut i verdina.
Henda verdin var ein heilur heimur, lika
so endaleys og full av meguleikum sum
okkara verd, eitt @vintyr fyri fétum
tykkara. Og kortini var hon i mangar
matar 6lik ti verd, tit seinnu komu at
kenna i skulastovuni. Hon minti meira u
um landkortini hja fenikisku sjofar-
arunum ella Magellan. Her hevdu
blettir, sum a landkortinum illa séust,
eina vekt og ein tydning, teir als ongan
raett hevdu til. Her véru veldug megin-
lond, sum rembdu s@r oman a landkort-
inum i drekakendari grimd. pura
gloymd og als ikki til. Amerika og
Russland voru ikki til i hesum heimi.

Island, skuldi ein trud, eftir ti, i8
hoyrdist, var meetasti blettur i allari
verdini.

Stuttligt hevdi verid alt fyri eitt at
farid ein tir rundan um vatnid. Men
fyrst mugu vit triva i aftur bataseguna
eina ferd aftrat. Og nu verdur tu ferdur
aftur til eina adra arstid, ta ikki siglt
var, teer myrku vikurnar beint undan
jolum. Ein manad undan jélum fér papi
tin at skavast uppi 4 endakamarinum,
har hann plagdi at smifa. Tu spurdi,
hvat hann fekst vid, men fekk einki ordi-
ligt svar, hann hevdi so skundiga .ned-
ferd, syntist undarliga gatuferur, svar-
adi i vestan, ta ta spurdi i eystan. Jolini
naerkadust. Spenningurin vaks. Ur
endakamarinum hoyrdust grenjid av
sagini, hvinid fra hevlinum, boran og
grovan, id kundu komid fra otolnum
heggijernum og holijernum, skav, fysan
og blastur i3 kundi bavt okkurt vid
sandpappir at gera. Jélaaftan kom. Eftir
ein lestur, id naestan ikki fekk enda,
komu tit ur kirkjuni, og nd véru kertu-
lj6s i hverjum husi, men vakrast véru
tey i teimum ovastu husunum, tykkara
hisum, ti har hevdi mamma tin tendrad
ljos baed: tykkaramegin og skulamegin,
og sett tey a badar teir breidu spross
arnar, so tey lystu i trimum redum i fyra
vindeygum. niggju i hverjum vindeyga,
blaktradu og blunkadu og gjerdu hetta
myrka vetrarkveldid til eitt @vintyr. Ta
id tit hevdu etid, kom undan kavi, hvat
papi tin hevdi gjort 4 endakamarinum,
gavurnar vordu tiknar nidur av skap-
inum i kekinum — fyra stérir holabatar,
ein til hvenn, maladir hvitir og reydir og
hvitir og grenir, tann longsti eina alin
langur! Tu sat og hugdi at tinum bati,
streyk honum, kindi ti blonku malingini,
luktadi angan av nyggjum vidi. Hesa
lotuna kundi tu faa eitt merkiligt hug-
skot. Hvat gjerdu tinir vinmenn beint
nu? Karmal, hvat fekk hann at eta?
Hvat fekk hann i jolagavu? Fekk hann
nakra jolagavu? Hesin seinasti spurn-
ingurin var so raduligur, at best var at
gloyma hann alt fyri eitt. Ella skumpa
hann nidur i hugans loynihelli, til hinar
gaturnar. Jolaaftan var kveldid, ta
gledin var sterst og skilnadurin
storstur. Ta kundi vitja tini leiksystkin
allar dagar. Bara ikki jolaaftan. Tu fort
ongantid at siggja tey heima hja saer
sjalvum jolaaftan. Aldri i livinum.

Summir av teimum héalvvaksnu
fingust eisini vid skipabygging. Hver
fer t.d. nakran tid at gloyma loftid. Her
sat Allan, ein vakur, stillferur drongur,
og putladi tey myrku vetrarkveldini.
Loftid var mest sum ein vigdur blettur,
at sleppa upp higar var naestan sum at
‘aa riddaraslag, ikki fyri hvenn hissini
arsunga. Fyrstu ferd fylgdist ta vid
einum odrum évita, snikti teg fram vid
basunum nidriundir, for 6ttafullur upp i
gjegnum stigan, naerkadist varisliga ti
ljésa loftsendanum, bangin fyri hverja
lotu at verda kveistradur ut aftur av
teimum eldru. Innast a loftinum hekk
ein lampa, hon lysti sum ein sél, um
hana mol alt liv. Her sat Allan og
arbeiddi, sum Regin Smidur i smidju
sini, homadist gjegnum eitt tam av
royki. stovi, sagu- og hevilsponum.

Rundan um hann logu skip a ymiskum




